
कदंबवनचारिणीं मुनिकदम्बकादंविनीं,
नितंबजितभूधरां सुरनितंबिनीसेविताम् |
नवंबुरुहलोचनामभिनवांबुदश्यामलां,

त्रिलोचनकु टुम्बिनीं त्रिपुरसुंदरीमाश्रये ॥|1|




कदंबवनवासिनीं कनकवल्लकीधारिणीं,
महार्हमणिहारिणीं मुखसमुल्लसद्वारुणींम् |
दया विभव कारिणी विशद लोचनी चारिणी,
त्रिलोचन कु टुम्बिनी त्रिपुर सुंदरी माश्रये ॥|2|




कदंबवनशालया कु चभरोल्लसन्मालया,
कु चोपमितशैलया गुरुकृ पालसद्वेलया |
मदारुणकपोलया मधुरगीतवाचालया ,

कयापि घननीलया कवचिता वयं लीलया ॥|3|




कदंबवनमध्यगां कनकमंडलोपस्थितां,
षडंबरुहवासिनीं सततसिद्धसौदामिनीम् |
विडंवितजपारुचिं विकचचंद्रचूडामणिं ,
त्रिलोचनकु टुंबिनीं त्रिपुरसुंदरीमाश्रये ॥|4|




कु चांचितविपंचिकां कु टिलकुं तलालंकृ तां ,
कु शेशयनिवासिनीं कु टिलचित्तविद्वेषिणीम् |
मदारुणविलोचनां मनसिजारिसंमोहिनीं ,
मतंगमुनिकन्यकां मधुरभाषिणीमाश्रये ॥|5|




स्मरेत्प्रथमपुष्प्णीं रुधिरबिन्दुनीलांबरां,
गृहीतमधुपत्रिकां मधुविघूर्णनेत्रांचलाम्‌ |
घनस्तनभरोन्नतां गलितचूलिकां श्यामलां,
त्रिलोचनकु टंबिनीं त्रिपुरसुंदरीमाश्रये ॥|6|

सकुं कु मविलेपनामलकचुंबिकस्तूरिकां ,
समंदहसितेक्षणां सशरचापपाशांकु शाम् |
असेष जनमोहिनी मरूण माल्य भुषाम्बरा,

जपाकु शुम भाशुरां जपविधौ स्मराम्यम्बिकाम ॥|7|




पुरम्दरपुरंध्रिकां चिकु रबंधसैरंध्रिकां ,
पितामहपतिव्रतां पटुपटीरचर्चारताम्‌ |
मुकुं दरमणीं मणिलसदलंक्रियाकारिणीं,

भजामि भुवनांबिकां सुरवधूटिकाचेटिकाम् ॥|8|




इति श्रीमत्परमहंसपरिव्राजकाचार्यश्रीमच्छंकराचार्य विरचितं
त्रिपुरसुन्दरीस्तोत्रं संपूर्णम् ।





